
Nd. 9. Frumvarp til laga
um breyting á lögum nr. 07 31. des. 19159, um dómsinálastörf, lögreglustjórn, gjald- 
heimtu o. fl. i Rej’kjavik.

Flm.: Sigurður Bjarnason, Gunnar Thoroddsen.
1. gr.

3. málsl. 1. gr. laganna falli niður.
2. gr.

Þegar lög þessi öðlast gildi, skal auglýsa liigreglustjóraembættið i Reykjavík 
laust til um sóknar með hæfilegum fyrirvara.

3. gr.
Lög þessi öðlast gildi, þegar miverandi lögreglustjóra hefur verið veittur kostur 

á öðru starfi samkvæmt 3. málsgr. 1(5. gr. st jó rnarskrárinnar.

G r e i n a r g e r ð .
Frum varp  þetta var flutt á siðasta þingi, en varð þá eigi iitrætt. Allsherjarnefnd 

hafði málið til meðferðar, og lagði meiri hluti hennar, jieir Gunnar Thoroddsen, 
Garðar Þorsteinsson, Áki Jakobsson og Stefán Jóh. Stefánsson, til, að frumvarpið 
yrði samþykkt með þeirri breytingu einni, að gildistaka laganna yrði bundin við það, 
að núverandi lögreglustjóra hefði verið veittur kostur á öðru starfi samkv. 3. málsgr. 
1(5. gr. st jó rnarskrárinnar.

Þessi breyting allsherjarnefndar er tekin upp i frv. eins og það er flutt nú.
Allsherjarnefnd leitaði álits lagadeildar háskólans og hæstaréttar uni frumvarpið, 

og barst henni umsögn lagadeildar, sem mælti með sam þykkt þess.
Frumv. fylgdi á siðasta þingi svo hljóðandi greinargerð:
„Með breytingu jieirri, sem gerð var 1939 á lögum um  dómsmálastörf o. fl. í 

Reykjavik, var svo ákveðið, að lögmaður, sakadómari og tollstjóri skvldu fullnægja 
almennum dómaraskilyrðum, j)ar á meðal hafa lokið lagaprófi. Um lögreglustjórann 
í Reykjavik var hins vegar heimiluð undanþága frá þessum skilyrðum. í ársbyrjun  
1940 var svo settur til starfsins, án þess að embættið væri auglýst til umsóknar, 
ólöglærður maður, og hefur hann  gegnt því síðan.

Ráðstöfun þessi hefur eðlilega sætt mikilli gagnrýni. í störfum lögreglu- og lög- 
reglustjóra koma fyrir fjölmörg tilvik, sem gera það fullkomlega nauðsynlegt, að



vfirm aður lögreglunnar hafi trausta  lögfræðilega þekkingu. Sérstaklega verður að 
telja slíka þekkingu stjórnanda lögreglunnar á höfuðstað landsins nauðsynlega.

Til réttla 'tingar því, að fyrrgreindur embættismaður þyrfti ekki lögfræðiþekk- 
ingu, hefur því stundum verið haldið fram, að slík þekking væri honum ekki nauð- 
svnleg vegna J)ess, að honum væri séð fyrir  löglærðum fulltrúa. En veilurnar i þess- 
ari afsökun eru auðsa;jar. Samkvæint henni mætti t. d. segja, að skipstjóra væri óþörf 
siglingamenntun, eí' s týrimaður hans hefði slika menntun. Auk þess væri sú regla 
óhafandi í embættaveitingum, að þekkingarskortur embættismanna skvldi bættur 
iipp af undirm önnum  þeirra.

Með slíkri reglu væri stefnt út á hina háskasamlegustu b rau t og fullkoinnasta 
öryggisleysi fyrir  almenning.

Flm. Jiessa frv. telja, að við svo búið verði ekki unað i þessum efnum. Þess vegna 
er hér lagt til, að num in sé ú r  gildi undanþáguheimildin um  lögreglustjórann i 
Reykjavík og þess krafizt, að hann  fullnægi sömu skilyrðum og allir aðrir  lögreglu- 
stjórar landsins. E r og auðsætt, hvílíkt ósainræmi er í þvi, að lagaþekkingar skuli 
krafizt af lögreglustjórum i smákauptúinim úti uin land, en lögreglustjórinn i sjálfri 
höfuðborg landsins, þar sem þriðjungur þ jóðarinnar býr, skuli ekki þurfa  að full- 
nægja slikuin skilyrðum. Má i þessu sambandi benda á, að meðal lögfræðingastcttar 
landsins er slíkur háttur, sein hér er á hafður, almennt talinn óhafandi.“

Umsögn lagadeildar háskólans, sú er a llsherjarnefnd barst, var á þessa leið:
„HÁSKÓLT ÍSLANDS

Hin heiðraða allsherjarnefnd neðri deildar hefur i tilefni af frum varpi til laga 
uin breyting á lögum nr. 07 31. des. 1939, um dómsmálastörf, lögreglustjórn, gjald- 
heimtu o. 11. i Reykjavík, er borið hefur verið fram á Alþingi (j)skj. 106), óskað um- 
sagnar lagadeildar háskólans um það, hvort telja beri nauðsynlegt eða að minnsta 
kosti æskilegt, að lögreglustjóraembættið i Revkjavik sé skipað lögfræðingi. E r það 
samhljóða álit lögfræðikennaranna í deildinni, að jiað verði að teljast mjög æskilegt, 
að sá maður, sem fer með umrætt embætti, sé lögfræðingur, með því að ýmis af em- 
bættisstörfum hans eru þess eðlis, að þau eru bezt komin í hönduni manns, sem bæði 
hefur þá þekkingu á lögum landsins og þá revnslu i að fara með þau, sem vænta má, 
að almennt sé krafizt af manni, er skipaður er i mikilsvirt embætti i dómgæzlu eða 
umboðsstjórn, og lítur deildin einnig svo á, að það sé að jafnaði engan veginn nægi- 
legt, þótt ólöglærður lögreglustjóri hafi löglærðan fulltrúa sér við hlið.

Virðingarfyllst.
Ólafur Lárusson.

Til allsherjarnefndar neðri deildar Alþingis."


